
ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ ᐃᒃᓯᕙᐅᑕᐅᒐᔭᖅᑐᖅ  
(ᐊᕐᕌᒍᓄᑦ ᑎᓴᒪᓄᑦ (4) ᐊᑯᓂᐊᓂᖃᖅᑐᖅ) 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB ᐅᕝᕙᓘᓐᓃᑦ ᑲᑎᒪᔨᑦ) 
ᕿᓂᓕᕐᒪᑕ ᐃᒃᓯᕙᐅᑕᕆᓂᐊᖅᑕᖏᓐᓄᑦ ᓂᕈᐊᒐᒃᓴᓐᖑᕈᒪᔪᓂᒃ. 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᐅᓚᑦᓯᔨᓪᓗᐊᑕᐅᕗᑦ 
ᐆᒪᔪᓕᕆᓂᖅ ᐊᐅᓚᑕᐅᓂᖓᓄᑦ ᐊᒻᒪᓗ ᒪᓕᒐᖃᖅᑎᑦᓯᔨᐅᓪᓗᑎᒃ 
ᐆᒪᔪᕈᓐᓇᕐᓂᕐᒧᑦ ᓄᓇᕗᑦ ᐃᓗᐊᓂ, ᒪᓕᒃᓯᒪᓪᓗᑎᒃ 
ᐃᓱᒪᓕᐅᕈᑎᒋᔭᕆᐊᖃᕐᓂᐊᕐᓗᓂᒋᑦ ᑲᒪᔫᑉ ᒐᕙᒪᒃᑯᓐᓂ ᒥᓂᔅᑕᐅᑉ.  
ᐱᓕᕆᐊᒃᓴᓐᖑᖅᑎᑕᐅᓯᒪᔪᒥᒃ ᐱᓕᕆᐊᒃᓴᖃᖅᑐᑦ ᑭᐅᓯᖁᓪᓗᒋᑦ 
ᐊᔾᔨᒌᖏᑦᑐᓂᒃ ᐊᐅᓚᔭᕆᐊᖃᖅᑐᓂᒃ ᓄᓇᕗᑦ ᐊᖏᕈᑎᖏᑎᒍᑦ 
ᐱᖃᓯᐅᑎᓪᓗᒍ ᑎᑎᕋᖅᓯᒪᓂᖓ 5 (ᐆᒪᔪᓕᕆᓂᖅ) ᐊᒻᒪᓗ 
ᑎᑎᕋᖅᓯᒪᓂᖓ 15 (ᐃᒪᕐᒥᐅᓯᕆᓂᖅ). ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᑕᐅᑐᓐᖑᐊᖅᑕᖃᖅᐳᑦ ᐱᐅᖅᓱᐊᕐᓗᑎᒃ ᐆᒪᔪᓂᒃ 
ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᖅᑎᒻᒪᕆᐅᔪᑦ 
ᖃᐅᔨᒪᓂᕆᔭᖏᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐊᐅᓚᑦᓯᖃᑦᑕᕆᕗᑦ ᑲᑎᒪᔨᖏᓐᓂᒃ ᓄᓇᕗᒥ ᐆᒪᔪᓂᒃ 
ᖃᐅᔨᓴᕈᑎᒃᓴᓂᒃ ᐸᐸᑕᐅᔪᓂᒃ, ᑖᓐᓇ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᐅᖃᑕᐅᓪᓗᓂ ᐸᐸᑦᓯᔨᓄᑦ. 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᐃᒃᓯᕙᐅᑕᖓᑦ ᐃᒃᓯᕙᐅᑕᐅᖃᑦᑕᖅᑐᖅ 
ᑲᑎᒪᑎᓪᓗᒋᑦ ᐊᒻᒪ ᓈᓚᖕᓂᖃᕐᓗᑎᒃ ᑲᑎᒪᑎᓪᓗᒋᑦ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᑕᑯᓐᓇᖃᑦᑕᐅᑎᓪᓗᑎᒃ, 
ᐅᖄᓚᐅᑎᒃᑯᓪᓗ ᑲᑎᒪᑎᓪᓗᒋᑦ ᐊᒻᒪᓗ ᖃᕆᑕᐅᔭᒃᑯᑦ ᑲᑎᒪᑎᓪᓗᒋᑦ 
Zoom-ᑯᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᒃᓯᕙᐅᑕᖓ 
ᐊᕐᕌᒍᓄᑦ ᑎᓴᒪᓄᑦ ᐊᑕᕙᒃᑐᖅ.  ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᑐᓂᓯᖃᑦᑕᖅᑐᖅ ᐃᒃᓯᕙᐅᑕᐅᖁᔭᐅᔪᑦ 
ᓂᕈᐊᒐᒃᓴᓐᖑᖅᑎᑕᐅᓪᓗᓂ ᐊᑎᖓᓂᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᑲᓇᑕᐅᑉ ᒐᕙᒪᒃᑯᖏᓐᓂ. ᑕᐃᒪᓕ ᑎᒃᑯᐊᖅᑕᐅᒃᐸᑦ, ᓄᓇᕗᑦ 
ᐆᒪᔪᓕᕆᔨᕐᔪᐊᒃᑯᑦ ᐃᒃᓯᕙᐅᑕᖓᑦ ᑐᑭᒧᐊᒃᑎᑕᐅᓕᕋᔭᖅᑐᖅ 
ᐊᐅᓚᑕᐅᓗᓂᓗ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  ᑖᓐᓇ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᐃᒃᓯᕙᐅᑕᖓᑦ ᒪᓕᑦᓴᐃᓐᓇᕆᐊᖃᖅᑐᖅ 
ᐊᒻᒪᓗ ᐊᑐᕆᐊᖃᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 
ᐊᑐᐊᒐᖏᓐᓂᒃ, ᐊᐅᓚᑦᑎᓂᕐᒧᑦ ᒪᓕᒐᖏᓐᓂᒃ, ᐱᓕᕆᔾᔪᑎᖏᓐᓂᒃ 
ᐊᒻᒪᓗ ᐃᓱᒪᓕᐅᕈᑎᒋᔭᖏᓐᓂᒃ. 

ᑖᓐᓇ ᐃᒃᓯᕙᐅᑕᐅᓂᕐᒧᑦ ᓂᕈᐊᒐᒃᓴᓐᖑᖅᑎᑕᐅᔪᖅ 
ᐃᒪᐃᑦᑑᒐᔭᕐᓗᓂ: 
- ᐃᓄᖕᓂᒃ ᖃᐅᔨᒪᓗᓂ ᐱᓕᕆᖃᑎᖃᓕᒪᓗᓂᓗ 
- ᐱᓕᕆᓕᒪᓗᓂ ᐆᒪᔪᓕᕆᓂᕐᒥᒃ ᓄᓇᕗᒥ 
- ᐃᒃᓯᕙᐅᑕᐅᖃᑦᑕᖅᓯᒪᓗᓂ ᑲᑎᒪᔨᓄᑦ 
- ᓴᓐᖏᔪᒃᑯᑦ ᑐᓴᐅᒪᑎᑦᓯᔪᓐᓇᕐᓗᓂ 
- ᐊᑐᕈᓐᓇᕐᓗᓂ ᖃᕆᑕᐅᔭᒥᒃ ᑲᑉᐳᔾᔭᖅᑐᓂᒃ ᑎᒍᒥᐊᒐᓂᒃ, 
ᖃᕆᑕᐅᔭᒃᑯᓪᓗ ᑎᑎᕋᖅᓯᒪᔪᓂᒃ ᑲᒪᔪᓐᓇᕐᓗᓂ 

- ᐅᖃᓪᓚᒍᓐᓇᑦᑎᐊᕐᓗᓂ ᐃᓄᒃᑎᑐᑦ ᖃᓪᓗᓈᑎᑐᓪᓘᓐᓃᑦ 
ᓇᓕᐊᖕᓂᑐᐃᓐᓇᖅ (ᑕᒪᒃᑮᖕᓂᒃ ᐅᖃᐅᓰᖕᓂᒃ ᐊᑐᕈᓐᓇᖅᐸᑦ 
ᐃᑲᔪᕐᓂᖃᕋᔭᕐᒥᔪᖅ) 

ᐱᔪᒪᓂᖅᓴᐅᓂᐊᖅᑐᑦ ᐃᓄᖕᓂᒃ ᓄᓇᕗᒥᐅᑕᐅᔪᓂᒃ.  ᑖᓐᓇ 
ᐃᓂᐅᔪᖅ ᐊᐅᓚᑲᑕᖃᑦᑕᕆᐊᖃᖅᑐᖅ ᐊᒻᒪᓗ 
ᐱᕋᔭᒃᓯᒪᖏᒃᑲᓗᐊᕐᒪᖔᑦ ᖃᐅᔨᓴᖅᑕᐅᒐᔭᖅᑐᖅ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐊᑦᑕᓇᔾᔭᐃᖅᓯᒪᓂᒃᑯᑦ ᐊᓂᒍᖅᑎᑕᐅᖁᓪᓗᒍ. 

ᐊᐱᖅᑯᑎᒃᓴᖃᕈᑦᓯ ᐃᒃᓯᕙᐅᑕᐅᑉ ᐃᓂᐊᓄᑦ 
ᓂᕈᐊᒐᒃᓴᓐᖑᖅᑎᑦᑎᓂᐅᑉ ᐊᐅᓚᓂᖓᓂᒃ ᐊᐱᖅᓱᕈᓐᓇᖅᐸᓯᐅᒃ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᐅᓚᑦᓯᔨᓄᑦ 
ᑐᑭᒧᐊᒃᑎᑦᓯᔨᖓ. 

ᑕᐃᒪᓕ ᑐᓂᔭᐃᑦ ᐃᓱᒪᒃᓴᖅᓯᐅᕈᑕᐅᔪᓐᓇᖁᓪᓗᒍ, 
ᐃᖅᑲᓇᐃᔭᓚᐅᖅᓯᒪᓂᕐᓄᑦ ᑎᑎᕋᖅᓯᒪᔪᑦ ᐃᓕᖕᓂᒃ 
ᐅᓂᒃᑳᖅᓯᒪᔪᑦ ᑐᓂᔭᐅᔭᕆᐊᖃᖅᑐᑦ ᐊᓂᒍᓚᐅᖏᓐᓂᖓᓂ 
ᐱᖓᑦᓯ, ᒫᑦᓯ 23, 2022, ᐅᓐᓄᓴᒃᑯᑦ 5:00-ᒧᐊᖅᐸᑦ.   
ᐅᕗᖓ ᑐᕌᖅᑎᓪᓗᒍ ᐊᐅᓪᓚᖅᑎᓪᓗᒋᑦ ᑐᒃᓯᕋᐅᑎᓕᐊᓯ: 

Executive Director  
Nunavut Wildlife Management Board 
P.O. Box 1379 
Iqaluit, Nunavut  X0A 0H0 
ᓱᒃᑲᔪᒃᑯᑦ: 1-888-421-9832 
ᖃᕆᑕᐅᔭᒃᑯᑦ: hr@nwmb.com  

ᑕᐃᒃᑯᓄᖓ ᐃᓕᒐᓱᐊᕈᒪᔪᓄᑦ ᐃᒃᓯᕙᐅᑕᐅᑉ ᐃᓂᖓᓄᑦ 
ᖃᐅᔨᒪᓂᐊᖅᐳᓯ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᒫᓐᓇᐅᔪᖅ 
ᕿᒥᕐᕈᓇᓕᖅᑐᑦ ᐊᑯᓂᐅᓂᕆᔭᖓᓂᒃ ᑎᒃᑯᐊᖅᑕᐅᓯᒪᓂᕆᔭᖓᑕ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᒃᓯᕙᐅᑕᖓᑦᑕ. 

ᒪᑐᕕᒃᓴᖓᑕ ᐅᓪᓗᐊ: ᒫᑦᓯ 23, 2022 

mailto:hr@nwmb.com

